
Optocht 2006 

Vuurwoad van d’r President  

 

 

Betste Wespelle, 

 

Dit joar geave vuur werrum inne neuje aanzet um oz 

“Breuzelblad” oet te bringe. Ee joar hant vuur ging tied gehat um ee 

en anger te sjrieve. 

 

 Ut is werrum veul gebuurt de afgelope joare. De kostuumactie woar 

geslaagd. D’r winnaar van de Sponsorloterij, d’r Jo Beismann, zal zie 

verhaal vertelle, dat kant ier wierop in ut bukske leaze. 

 

Vuur hant vief neuj roadslede derbeij gekriege. D’r kome neuje 

mutsje, in ut Hollands ‘nieuwe steken’. Doavuur wille vuur de 

sponsors hetzlich danke. Enkele sponsors zeuke vier nog. 

 

De sjoeël is bijna gans aafgebrank. Lierlinge motte boete ut durp noa 

sjoeël. Alling de allerklinste mage teruuk kome. D’r Ouderraad kan 

doavuur ging kingercarnaval mieë organisere. De Wespelle numme ut 

vuur d’r Ouderraad op en veule zich sociaal verplicht um dit te 

organisere vuur de kinger, en waal op carnavalssamstig vanaf 16.00 

oer. 

 

Landgraaf besteet in 2007 al werrum 25 joar. En zoe kanste mar 

durggoa. In ut kôt gezaat, ut vilt werrum veul te vertelle, en woa 

kanste dat beter doeë dan op inne carnavalsoavond van de Wespelle. 

 

Zonger op te sjuppe denk ich dat de c.v. de Wespelle mit ut 

Wespellenes um zich erum inne fijne band hat opgebowd en dat vuur 

same fantastische daag mit mekaar de afgelope joare hant gehad en 

werrum zalle kriege, doa bin ich van uvertuugd. 

Vuur rope (en proclamere) dit joar d’r vieftigste prins oet, dus dat git 

ee speciaal tintje vuur d’r neuje prins, en och vuur ozze verein. 

Op carnavalsmondig sind vuur werrum in d’r zaal um de Vergulde 

Wespel oet te rieke. En ich mag noen al verklappe ut is dit joar 

werrum inne persoen dea ut dik en dik verdeend hat. 

 

Veul aavroage van anger vereine kome binne um dit evenement te 

mage bezeuke. Dat gid toch mar aa dat Brokkelze leëft, och al hant 

sommige instanties ee ontmoedigingsbeleid geveurd de afgelope joare. 

Doamit wil ich zage, de sjoeël hant ze oz kenne afnumme mar de 

kingercarnaval nit. En dat hope vuur op carnavalssamstig an 

jidderinne te lotte zieë. 

 

En ich hoop namens ut ganse Wespellenes en de luuj die de afgelope 

joare zich ingezat hant vuur de kingercarnaval dat ier massaal dizze 

middag zalt bezeuke, zoedat vuur gans Landgraaf kenne lotte zieë, 

vuur Brokkelze kling te kriege is mieë nudig dan de sjoeël te sjlete. 

 

Namens ut bestuur, d’r prins en zieng roadslede wunsje vier uuch ing 

sjun carnavalstied mit alles wat doa beij huut en ee gezonk 2007. 

 

President Sjef Konings 

Programma prinseproclamatie 2007 
 

 

20.11 oer D’r Elveroad kunt op  

20.13 oer Eupening durch d’r President  

20.15 oer Buikdanseressen Jamilla & Mirinca 

20.35 oer Patronaatsknöppele 

21.10 oer Fer Naus - buut  

21.30 oer Sjeefjewikkeld  

22.00 oer Oad-Prinse 

22.15 oer Domm en Dööl 

23.00 oer Proclamatie prins 

23.20 oer  Prinsedans 

   

Orkest: WESLEY SOUND 
 

 

***** 

 

Brokkelzer carnavalskalender 2007 
 

  6 jannuaar Prinseproclamatie mit zitsung in D’r Eck 

  7 jannuaar Receptie Stadsprins 

13 jannuaar Prinsereceptie in D’r Eck 

20 jannuaar Bezeuk an de Galazitting van de Geete 

27 jannuaar Receptie van de Koetsche Grüskes 

  1 fibbruaar Carnavalsmiddag senioren in café Simons  

  3 fibbruaar Herrezietsung in D’r Eck 

  9 fibbruaar Carnaval in de kantien van VV Rimburg 

17 fibbruaar Sjluuteloverdracht Gemeente Landgraaf 

17 fibbruaar Kingercarnaval in D’r Eck - Aavank 16.11 oer 

18 fibbruaar Carnavalsoptocht; donoa Prinsebal  

19 fibbruaar OetriekeVergulde Wespel in D’r Eck 

21 fibbruaar Hirringebiete in D’r Eck  

22 fibbruaar Dat woar ut dan….!!! 

Prinsen 

 c.v. de Wespelle 
 

 

 

1956 Joseph I (Dohmen) 

1957 Peter I (Janssen) 

1958 Huub I (Hanssen) 

1959 Sjeng I (Bastiaans) 

1960 Sjef I (Huntjes) 

1961 Joseph II (Kallen) 

1962 Joseph III (Rutten) 

1963 Chris I (Beckers) 

1964 Jan I (Thoren) 

1965 Huub II (Snijders) 

1966 Nic I (Czerw) 

1967 Joseph IV (Beismann) 

1968 Juul I (Verreck) 

1969 Geen prins, zaal afgekeurd 

1970 Peter I (Peters) 

1971 Prinses Margriet (Beckers) 

1972 geen prins, herstel zaal 

1973 Peter III (Beckers) 

1974 Ton I (Peters) 

1975 Peter IV (Bost) 

1976 Harry I (Hanssen) 

1977 Wim I (Eygelshoven) 

1978 Peter V (Snijders) 

1979 Hans I (Verreck) 

1980 Sjef II (Janssen) 

1981 Mario I (Dalu) 

1982 Jan II (Dohmen) 

1983 Huub III (Römkens) 

1984 Toni I (Kaczmarek) 

1985 Wijnand I (Gielkens) 

1986 Karel I (Pöschkens) 

1987 Jos I (Mennis) 

1988 Richard I (Kremer) 

 

  

 

  

 

  

 

 

 2006 

 

1989 Wim II (Van Diemen) 

1990 Wim III (Kaczmarek) 

1991 Rob I (Hanssen) 

1992 Bert I (Hanssen) 

1993 Mario II (Theissen) 

1994 Pascal I (Beismann) 

1995 Jeffrey I (Demas) 

1996 Paul I (Rutten) 

1997 Roger I (Schurer) 

1998 Micha I (Lutgens) 

1999 Gerhard I (Längin) 

2000 Luciën I (Fröls) 

2001 Marc I (Van Ewijk) 

2002 Sander I (Lutgens) 

2003 Rinus I (Verhagen) 

2004 Wim IV (Peelen) 

2005 Mischa I (Horvath) 

2006 Patrick I (Verreck) 

2007 ??? 

Carnavalszondig 18 fibbruaar 

trukt d’r optocht durch 

Brokkelze 
 

Vertrek 14.11 oer 
 (Gremelsbrugge) 

 

 

 

 

dees doe och mit…????!!!

Oz lid d’r Jo Beismann hat mit twiëe kamerade de rees 

die hea gewonne how beij de Sponsoractie aagetroane. 

Heij onger kent ier ee kot verslaag leaze van heun 

beleavenisse op de boot. 

 

Bootrees op ut Canal du Nivernais 

 

Vier hant vuur uuch inne klinge indruk opgesjrieve va ozze gewonne 

rees noa Frankriek. Op 8 september 2005 sind vier, d’r Jo, d’r Juul en 

d’r Marc vertrokke oet Brokkelze en noa ing lang rees mit d’r auto 

koame vier a in de prachtige sjtad Auxerre woa vier welkom woede 

geheessje mit ee glas champagne en ing weak zowwe verblieve.Vier 

woede noa de boot gebraat woa vier ing kotte instructie kroge en ing 

proofvaart makete. 

Gelukkig woede vier alle dreij zeewaardig bevonge, wonoa oz wilde 

vaart op ut Canal du Nivernais koes beginne. 

 

Vier woare meteen al onger d’r indruk van de prachtige omgeaving en 

onger begeleiding van ut zunke koame vier a beij de ierste sluis, 

donoa koame d’r nog zieker drissig, die alleneuj mit de hank durch d’r 

Juul bedeent moete weade. Umdat dit veul energie van ons dreijje 

kosset woare vier vroeë dat oz vrouwluuj oz get proviand mit gegeave 

howwe. Vier hant die daag in mierdere dörper ut anker oetgeworpe en 

immer werrum sjtonge vier versteld van de ouwe en af en tow ooch 

vervalle hoezer en kirke. D’r sjtaat van die hoezer kant ier, zoe mene 

vier, vergelieke mit de hoezer in Brokkelze zoe ronk 1930. 

Dat hat dan och inne depe indruk beij oz hinger gelotte. 

 

D’r letste daag en naat hant vier durggebraat in Auxerre woa vier 

onger ut genot van ee paar gleskes franse wien de weak nog ins hant 

noagelope. 

Vier hant d’r sjun herinneringe a uvergehoade die vier nooit mie zalle 

vergeate. Och sind vier ut ongeree eens dat oz ege Brokkelzer Worm 

zieker nit onger deed vuur ut Canal du Nivernais. 

 

Vive la France 

Juul, Jo en Marc 



 

 10 

Ridders van de 

Vergulde Wespel 

 

 

2006 Albert Verreck 

 

2005 Wiel Rutten 

2004 Mariet Touissant- 

v.d. Bercken 

2003 Leo Hanssen 

2002 Mr. Bert Janssen 

2001 Joep Kaczmarek 

2000 Arno Kaufholz 

1999 Sjang Kremers 

1998 Frans Jongen 

1997 Trees Hanique-Janssen 

1996 Aloys Mennis 

1995 Joep Nievelstein 

1994 pastoor Jozef Frankort 

1993 Pierre Peters 

1992 Piet Nickel 

1991 Sjef Huntjens 

 

 

1990 Jet Kruyen-Hanssen 

1989 Wiel Snijders 

1988 Joep Hanssen 

1987 Mr. Hans Coenders 

1986 Resie Beckers-Peters 

1985 Peter Thoren 

1984 Arnold Verreck 

1983 Theo Eijgelshoven 

1982 Alfons Kallen 

1981 Wiel Beckers 

1980 Paul Collon 

1979 Wiel Schormans 

1978 Johan Thoren 

1977 Piet Peters 

1976 Joep Erkens 

1975 Jules Haagh 

WIETSE, WIETSE, WIETSE 
 

Eate 

D’r Ger loog in ut spetaal. Kumt de zuster en vreugt, 

“Haste al ontlasting gehad!” “Nee”, zeat d’r Ger 

“Alling ee bordje vanillepoeding”. 

 

Werpe 

“Woarum haste drei sting noa de buurvrouw 

geworpe” vroagt d‘r rechter an d’r Günter. “Umdat 

ich d’r mit de ierste twieë nit how getroffe” zeat d’r Günter. 

 

Reumatiek 

“Enne..?”, zeat d’r doktor tege d’r Jan Salden, 

“Haste och got alle dure en vinstere ope gezat om van dienne 

reumatiek af te kome”. 

“Joa, dat han ich gedoa”, zeat d’r Jan, “alling bin ich d’r reumatiek nit 

kwiet, mar waal d’r televisie en de stereoapparatoer”. 

 

Advertentie 

Ing advertentie oet ut Limburg Dagblad: 

Weduwnaar, egeneer van ing boerderij wilt geer trouwe en zukt ing 

vrouw die inne tractor hat. 

Antwoord geer mit foto van d’r tractor onger nummer 465790. 

 

 

 

 

 

 

 

 

 

Hovenstraat 128a – Telefoon 045-5321649 

J.J.H.M. (Jo) Smeets 

 
 

Eurode Business Center (EBC) 
Eurode Park 1 – 24, 6461 KB Kerkrade 

Telefoon +31 (0)45 5639501 
 

 

 

 

 

 

Kriege 

Ut Juulke vroagt an d’r Sjang: “En haste veul kriege mit de Krismus?” 

“Dat zow ich waal dinke”, zeat d’r Sjang, “zoevuul dat ich ut nit 

alleneuj tegeliek kan drage”. “Ierlijk woar Sjang, wat haste dan 

alleneuj kriege”. “Veer uverhemde en twieë paar sjoon”. 

 

Kino 

D’r Jo Demas zit neave ing dikke vrouw die dreij plaatsje innumt in 

d’r kino. “Kent ier missjien ee bietje opschuuve” vroagt hea. 

“Dat geet nit” zeat die vrouw, “mieng linkerbats slupt”. 

“Dat how ich mich al gedaat”, zeat d’r Jo, “ich han ze al een paar kier 

hure snurke”. 

Handbook vuur ing gow echtgenote van ee Elveroadslid 
(Vreij vertaald oet: Housekeeping Monthly, 13 mei 1955) 

 

 Hoad ut avondeate gereed. Plan vuuroetkiekend, eventueel alles al 

op d’r oavond van te vure zoedat ut lekkere oavendeate van ut 

roadslid va c.v. de Wespelle al gereed steet went hea laat op d’r 

oavond noa heem kunt. 

 Zörg dat ier sjun opgemakt zit en zörg och dat ier op zoenne daag 

10 minute pauze hat zoedat ier monter en frisj oetziet went ut 

roadslid heem arriveert. 

 De echtgenote mot begriepe dat ut roadslid mit gans veul 

vermoeiende luuj hat motte kalle. 

 De echtgenote deent sjpass te han en mot ut roadslid opmontere noa 

zienne vermoeiende daag. 

 Zörg dat d’r puinhoop dea hea hinger gelotte hat, opgeruumd is 

vuur dat hea heem kunt. 

 Ruum alle vieze bukskes, spielgood, papiere en zoe mieë op en 

doch d’r dusj oppoetse en zet ee lekker koad pilske gereed.  

 Went ut te koad is, zörg dan dat d’r ope haard brent; ut hoot hakke 

mot ier doe in de 10 minute pauze die uur hat op d’r daag dat d’r 

maan voet is. Doadurch merkt ut roadslid dat ut heem ee eiland va 

rust is. 

 De kinger motte d’r sjun opstoa en ut leefs al in bed ligge zoedat 

hea de echtgenote ins lekker kan knoevele en nit gestuurd wead heij 

beij. 

 Lot zieë dat ier vroe zit hem alwerrum heem te han en dat hea nit is 

blieve hange beij ing anger vrouw. 

 Wat ing echtgenote nit mot vergeate is dat ze d’r man mit inne 

sjunne glimlach op ut gezich mot ontvange, toon hem oprecht dat 

d’r ware leefde ist tussje de echtgenote en ut roadslid. 

 Loester noa d’r maan och al zind d’r doezend anger dinger die 

belangrijker zind, lot hem oetkalle, gef hem ut geveul dat hea als 

roadslid inne belangrijke job hat, dea weliswaar veul geld kost en 

nieks opbrengt, mar bedink dat ut sociaal contact vuur hem 

belangrijker is dan geld. Dus begroet hem nit mit klachte of 

probleme. 

 Lot hem effe oetreste en gank ongertussje ut bed gereedmake, lek 

eventuel werm kroeke in bed; ut sprikt vanzelf dat die aan hem 

zieng zie motte ligge. 

 Zet ee werm gedrenks vuur um kloar. Sjut zie kusse op. Spuit dich 

get lekkesj te ruke op en roop hem noa bove, trek hem dan de sjoon 

oet en de kleier van gen lief, sjpreek hem donoa mit ing stille, 

zachte stem tow. En lek dich in dienne beste ‘outfit’ neve hem. 

 Ongertussje vruugste hem wat hea d’r ganse daag hat oetgeveurd, 

twijfel nit an datgene wat hea tege dich zeat. Denk vuural dra dat 

hea d’r ‘heer des huizes’ is en dat hea in die hoedanigheid altied 

alles oprecht en ierlijk zal vertelle. De echtgenote hat gee recht um 

an hem te twiefele en ze wit altied hur plaatsj. 

 En went ing echtgenote zoe handelt wie heij bove geschrieve weet 

ich zieker dat hea zal vertelle wie leef dat zieng echtgenote is en 

wievuul hea van hur hult. 

 Hea zal och vertelle dat ut werrum inne ‘kl….te’ oavond  woar beij 

de Wespelle, dat nieks los woar, ging sjun vrouwluuij in d’r zaal 

woare, dat hea nit gedanst hat en bow nieks gedronke hat. Egelik is 

ut mar good dat de vrouw heem geblieve is, angesj how ze zich och 

motte ergere an al die anger keals die waal gezope howwe en nit de 

heng heem koete howwe. 

 

Mar wen ich dit nog ins noa lees, vroag ich mich aaf of ich alles waal 

got han weergegeave, egelik krien ich ut sjpaans benauwd. 

Want alles ierlijk vertelle don ich nit:, ich han wáál gedanst en mieë 

gedronke dan mich leef is en han zelfs de heng nit heem gehoade. 

Ich gleuf dat ich mie sjatje de volgende kier mitnum en noadink uver 

ut handboek van inne gowwe echtgenoot, in ieder geval zörg ich vuur 

dat ich ut hoes oetgon, dat dat gepoetst d’r beij likt! De rest wat ich 

mot doe huur ich waal noa dit verslaag. 

 

Ee roadslid van c.v. de Wespelle 

(of bin ich inne oet ut Ströatje)? 

 

Sjun carnavalsdaag 

Con en Marga Weijers 
Telefoon 045-5321308 - Fax 045-5324599 

             e-mail: bak.weijers@planet.nl 

Carnavalsmondig te gast 

??? Buuttereedner ??? 
 

Sinds ee aantal joare is ’t ee good gebroek dat d’r inne buuttereedner 

te gast is beij de Oetrieking van de Vervulde Wespel. En zoe wie ier 

alleneuj wit is dat immer inne topper. Versjillende kiere hant vier al 

d’r winnaar van de Limburgse Buuttekampioensjappe op de buun 

gehad. Och dit joar wille vier nit mit die traditie breake. Jammer 

genog is op dit moment nog nit bekend wea dit joar mit die ier geet 

strieke, want de kampioensjappe weade pas volgende weak gehoade. 

Mar dat ’t werrum inne topper zal zieë sjteed noen al vast. In de finale 

sjtond onger angere d’r Jan Geraedts, Gilbert Petit en Har Daniels, 

alleneuj luuj die hun spore in ut tonmoelle al verdeend hant en die och 

al beij oz op de planke hant gestange. Vier zalle oz alle mujte 

getroeste om inne van heun (d’r winnaar?) op carnavalsmondig noa 

Brokkelze te hoale, wea dat zal zieë dat wete vier pas noa 12 jannuaar. 

WIT IER: 
 

- Dat Landgraaf dit joar 25 joar besteet. 

- Dat dit groeët gevierd wit durch de geminte. 

- Dat de geminte doamit op 30 december 2006 gestart is. 

- Dat dit viere 1 joar zal doere. 

- Dat oz dat werrum veul geld geet koste. 

- Dat de geminte op verschillende plaatsje kunstwerke geet zette. 

- Dat Brokkelze doa nit vuur in amerking kunt. 

- Dat de geminte Landgraaf in de Grunstroat op huët. 

- Dat vuur gelukkig ut Festival des Arts hant. 

- Dat die zörge dat in Brokkelze ee kunstwerk kunt. 

- Dat dit geplaatsj wead op 30 juni. 

- Dat ze nog get te winnig geld heij vuur hant. 

- Dat ze mit succes 11 december 2006 in ut durp ing sponsoractie 

begonne sind. 

- Dat al gans veul luuj spontaan hant mitgewirkt. 

- Dat 15 jannuaar de letste luuj heijvuur bezocht weade. 

- Dat ut Festival noen ing officiële stichting is. 

- Dat de Wespelle carnavalssamtig same mit d’r Ouderroad de 

kingercarnaval hoade. 

- Dat de Wespelle dat vanaf 2008 vast in heun programma hant 

stoa. 

- Dat ozze ridder d’r burgemeester Janssen zie 25 jeurig 

deenstjubileum hat gevierd.  

- Dat op 1 februari inne carnavalsmiddag vuur d’r owwe hap is in 

café Simons. 

- Dat d’r voetbalcloep in 2008 honget joar besteet. 

- Dat de Wespelle dit joar d’r vieftigste prins proclamere.  

- Dat drank mie kapot makt dan leefde good kan make. 

- Dat wea stevig in de sjoon steet, nit op zieng tiene hoof te lope. 

- Dat de ing vrouw dik wead omdat ze de pil slikt en de anger de 

pil sjlikt umdat ze bang is dik te weade. 

- Dat ut enigste middel um jonk te blieve is, lege uver dienne 

leaftied. 

- Dat de Wespelle gidder deërke ee plezeërke gunne…. 

- Dat d’r Jean Paulssen doa ee kingerbook uver hat gesjrieve. 

WIETSE 
 

 

Lieëre 

“Wat haste dit joar gelierd op d’r ierste sjoeëldaag” 

vroagt de oma an ut Pietje? 

“Dat ze allemoal mieë zondigsgeld kriege dan ich 

zeat ut Pietje”. 

 

Kruutse 

D’r meester vroagt aan d’r Jürgen: 

“Wat krieste wenste ing reesdoef mit inne specht 

kruutse dees”. 

Jurgen: “Inne voegel dea nit alling de post ronk bringt mar och nog an 

de duur klopt”. 

 

Bane 

Omdat d’r in Nederland net zoeveul tennissers sind wie wirkeloze, 

ontsteet d’r e tekod aa bane. 

 

Spreuk 

Beater íng kier mit Sjneewitje dan zieve kier mit de dwerge. 

 

Piepe 

“Onger ut wirke magste nit roke” zeat d’r baas tege d’r Paul Rutten. 

“Wie”, zeat d’r Paul, “wea zeat dat ich wirk”. 

 

Koke 

“Vanmiddig woar inne zwerver an de duur” zeat ut Donnée teage d’r 

Sjef. “Ich han um 10 euro gegeave en ing tas zelfgemakte soep”. 

“En” zeat d’r Sjef “hatte de soep opgegeate?” 

“Joa” zeat ut Donnée. 

“Dan hatte die 10 euro och verdeend”, zeat d’r Sjef. 

Aafrekene 

D’r Jacques, moes noa ing sjtond beij d’r Ben 7 glaze 

beer betale. 

Zeat d’r Ben teage um, “Doa sjtond d’r och nog 9 van 

gistere”. 

“Och zeat d’r Jacques sjut die mar voet, doa zal toch 

waal ginne kraag mie op zitte. 

 

Piano 

Ut Brigitte kunt beij de dokter mit inne gebroke erm. 

“Och”, zeat d’r dokter, “dat kunt waal wer good, uver veer weke is dat 

geneaze en kanste zelfs piano spiele doamit…” 

“Oh dat is sjun”, zeat ut Brigitte, “piano han ich altied al wille spiele”. 

 

Circus 

D’r Yuri vreugt an d’r pap: “Geeste mit noa ut circus pap?” 

“Nea jong”, zeat d’r pap, “doa han ich ging tied vuur”. 

“Och gank toch mit pap, doa zieste e gans naks meadje op inne tijger 

zitte”. 

“Dan gon ich mit” zeat d’r pap, “ich han allang ginne tijger mie 

gezie”. 

 

Drinke 

D’r Jo wandeld giddere zondig langs de Worm. 

Noen ist die nit mie zoe gevuld mit kloar water wie vreuger, mar mit 

vies broen water. 

Opins ziet hea inne miensj oet sieng hank ut Wormwater drinke. 

“Zaag meneer”,  rupt d’r Jo, “Dat mot ier nit doe, doa wead ier krank 

van”. 

Dea miensj drieënt zich um en vroagt: “Was sagen Sie?” 

Wie d’r Jo hoet dat ut inne Pruus woar zaat hea: “Das machen Sie 

falsch, Sie müssen dass Wasser mit zwei Hände trinken”. 

 

Krankehoes 

“Haste ut al gehoed van d’r Niek, dea likt in ut krankehoes mit 

gebroke erm en sjedelbasis”. “Dat kan nit woar sie, ich han um 

gisteravond nog gezie mit ee knap meadje”. 

“Dat sjtimt…, zieng vrouw och”. 

GET VA VREUGER 
 

Oet ing onbekende bron, oet de tied dat d’r nog grensbewaking woar 

 

Worum is ‘t an de Worm nit schun? 

Umdat de plugge, die schnake, 

De Worm noe bewake, 

Tot verdreet van dur klinge maan. 

Dea nit ins het kastiel bekieke kan. 

Ze vroage dich direkt papiere en pes, 

Biste nit gauw, dan zitte ze dich al in de tesch. 

Kunt evver inne groete het kastiel bezeuke. 

Dan moste dea iever wiet zeuke. 

Worum hant ze noets get te zage 

Went die hoeg heere mit d’r baron gont jaage? 

Zonger dat lope mit ee geweer an d’r ruk, 

Sjeete die zoewiezoe al tsemlich veul buk. 

Zoelang is het och nog nit geleje 

Wie vreame os alles, och het jaage, koame verbeje. 

Dat woare doch diezelfde heere van ’t Duutsch, 

Woavuur gidderinne, och inne burgemeester, 

moes houwe zieng puutsch. 

Wat ee geluk, dat vier mar ee kastiel hant geanexeerd 

Twieë mieë en vier worre durch die “herren” geadopteerd. 

Joa heere, vier zient geer dat gedoa wit wat mot, 

Doch dot dan d’r klinge maan och nieks te kot. 

Gef good acht op die noëke, 

Die ’s nachts wille goa poëke. 

Hoat os de waar en dur loot in ’t lank,  

Dan kriet ier van os en dur Lieftinck* veul dank.  

 

 
* Lieftinck woar noa d’r twieëde weltkrig minister van Financiën 

van 1945 tot 1952. 

Belsj 

Beij d’r Mien Dassen wirkt al lang inne Belsj. 

Op inne daag zitte ze same te pausere, d’r Mien pakt zich de 

thermoskan oet en sjut zich ing tas kaffe in. 

“Wat is dat?” vroagt dea Belsj: “Ja”, zeat d’r Mien “dat is ing 

thermoskan, doa hot ich d’r kaffe mit werm”. 

“Dat is waal sjun, dat mot ich och han”. 

Beij de twiede pauze vroagt d’r Belsj werrum wat ut woar, he how d’r 

naam vergete. 

“Ing thermoskan”, zaat d’r Mien mog mar ins. 

Op ut eng van d’r daag koam d’r Belsj werrum mit 

dezelfde vroag, he woar ut werrum vergeate. 

“Ich schrief ut dich op ee brifke”. D’r Mien pakt ee 

brifke en schrieft in plaatsj van thermoskan 

condoom en git ut brifke an d’r Belsj. 

Dea vroagt woa hea dat kan kope. 

“Beij d’r drogist”, zeat d’r Mien. 

D’r Belsj geet noa de drogisterei en git ut brifke aaf. 

“Welke kluer, sjmaak en wie groeët?”, wilt d’r drogist wete. 

“Dat ist mich egaal” zeat d’r Belsj, “went d’r mar 12 tasse in gont”. 

 

Film 

Kunt inne maan beij de videotheek en vroagt gans stillekes: “Ich how 

geer inne pornofilm gehat”. 

“Inne helle of inne zachte”, vroagt ut meadje hinger gen tiek? 

“Dot mich mar inne helle, want ich bin ee bietje doof”. 

 

 

 
 

                                                             Nails 

Soldaat 

D’r Hans Verreck is in militaire deenst. 

Alle soldate stond in de reij. D’r sergant rupt d’r Hans beij sich en zeat 

“Gank doe maar achtera stoa”. 

D’r Hans lupt weg, kunt donoa teruuk en zeat: 

“Sergant dat geet nit, achtera stong al inne”. 

 

Sjweigermam 

“Kenste mieng sjweigermam vroagt d’r Paul”. 

“Joa”, zaan ich, “ich han gistere ut plezeer gehad kennis mit ‘r te 

make”. 

“Plezeer…, plezeer… zeeste, dan woar dat nit mieng sjweigermam”. 

  

Piano 

“Wat huur ich doa”, zeat de mam aan ut Pietje, 

“Vurige weak hant vuur d’r pap begrave, en noen spilste al werrum 

piano”. 

“Joa dat sjtimt mam”, zeat ut Pietje, “mar ich spiel alling mar op de 

sjwatte toetse”. 

 

Sjeete 

Inne Belsj sjuut inne Hollender doed. 

Wie um in d’r rechtszaal gevroagd woet, wie dat koes gebure zaat hea: 

Ïch zoog op zienne jas REEBOK stoa”. 

Joko 

   Producties vof 

         Organisatiebureau 
 

 

 

De juiste partner voor al uw evenementen 

 

 
BEDRIJFSFEESTEN, BRADERIEËN, KUNSTFESTIVALS, ARTIESTEN 

 

 

 

Sjef Konings 
Rinckberg 30, 6374 LR Landgraaf 

tel: 045-5327577 - fax: 045-5311761 - gsm: 06-1136 5515 
e-mail: j.c.konings@home.nl 

 

 

 

Ozze prins Patrick I (d’r Patrick Verreck ) zow geer wille wete of d’r 

nog luuj sind die vurig joar op carnavalsmondig foto’s hant gemakt. 

Hea zow zich zier vreuje went die sich mit hem in verbinding wille 

sjtelle. Danke! 

 

 

Vuur al uuch leavensmiddele, 

vleesjware en wat me wieër nog 

nudig hat, kant ier teread beij 
 

Ton Eijgelshoven 
d’r dörpswinkeleer va Brokkelze 

Rinckberg 13-15, 6374 LP Landgraaf, 045-5322466 

mailto:j.c.konings@home.nl

Programma Brokkelzer Herresitsung 
 

Zoaterdig 3 fibbruaar - aavank: 17.00 oer - zaal oape: 16.00 oer 

D’r sind ging kaate mie te kriege, 

De zietsung is oetverkoad 
 

Ut wirke onger angere mit: 

 Beppie Kraft   Sjpasskapel 

 Dieter Koblenz   DJ Mike Trevor 

Verrassingoptreëne??? 

  

Presentatie: Marc Linssen 

 

Organisatie: Finy en Ben, gemeenschapshoes D’r Eck 

 

 

 
 

 

             Sjef Lubin 
   S.L.        Good en Zilversjmid 

 

 

Vuur ut ontwerpe 

en make of reparere 

van al uuch seerroade 

 
 Palenbergerweg 3                          Tel.: 045-5690768 

 6374 LS Landgraaf                      Fax: 045-5690775 

Herman en Toos Dassen - Wierts 

Herman en Toos Dassen - Wierts 

'T WESPELLELEED 

1993/1994: Tekst en moeziek: Jean Paulssen 

Oetveurende: de Brokkelzer Hobbyzenger 
 

Refrein: 

En d’r honk, dea bletscht wauw, wauw ..., en de katz, die miemt miaauw.  
Mar ing wespel, die zeat zoem, zoem, zoem, en sjtikt dich in de prie. 

 
Wenste pas geboare bis in Brokkelze, 't Wespellenes, 

wits dan nog gar nit wie sjun dat is, du kins allee de flesch. 
Gidder bukt zich uuver dich, pakt dich op d'r erm, 

zingt dan ee liedje vuur dich allee en sjokkelt dich lekker werm. 

REFREIN 

Wenste dan get groeëter bis, geeste noa de sjoeël, 
lierste vanalles en nog get mieë, misjien veul flauwe kul. 

Krieste uuver deere les, van hei of oet de welt, 
zing dan allee mar dit Brokkelzer leed, dat vuur os Wespelle geldt. 

REFREIN 

Wenste groeët gewoeëde bis, bouwste dich ee nes, 
wirkste, mar och amuseerste dich, 't leave weat ee fes. 

Koome dan nuij Wespelkes, allemoal hingeree, 
lieër hun dan ummer dit Wespelle-leed, soeë blieve vuur bijee. 

REFREIN  

 



 

 25 

 

Schoonmaakbedrijf 

Wilma en Ralf Scholly 
 

Palenbergerweg 7 

6374 LS Landgraaf 

06-22280172 

 

 
 

 

Deeretuin 

D’r Michiel wool in ’t Jajapark de ape zieë, mar hea wor get laat. Hea 

sjteet vuur de kooi wie ing van die ape begint te winke. D’r Michiel 

kiekt ins um zich erum en denkt: ‘Zow die mich mene’? 

Hea kiekt nog ins noa die aap en doe zeat te tege hem: “Psst… psst… 

wie bis doe heij oetgekoame?” 

 

 

Heurepeat 

D’r Jeffrey zieng kow woar krank. Hea gong noa d’r pap en vroagt: 

“Pap, wat has doe dieng kow gegeave wie ze 

krank woar?” 

“Och jong”, zeat d’r pap, ïch han ze 

inne hoave liter wongeroalich 

gegeave”. 

“Dat zal ich dan och mar ins doeë”, 

zeat d’r Jeffrey. 

Ee paar daag later kunt hea beij d’r pap 

heem en zeat: “Zaag pap, dat hat nieks 

mie geholpe mit mieng kow, ze is 

kapotgegange”. 

“Dat zal waal”, zeat d’r pap doe, “dat how ich mich al gedaat, die van 

mich och”! 

ii

 
 

 

Vuur alle kinger va Brokkelze en 

omgeaving 

 

Och de ouwesj en opa’s en oma’s maagge 

kome. 

 

Lot os kinger nit in d’r sjtiek! 

 

Och al hant vier nog mar ing hoaf sjoeël, 

de kingercarnaval wille vier behoade 
 



 

 27 

 

Café - Zaal     

D’r Eck Rimburg 

 

Voor een gezellige avond 

en al uw feesten 
 

Ben en Finy van der List 

 

 

Brugstraat 16 

6374 LV Landgraaf 

tel./fax 045-5321135 

 

email: d.reck@home.nl 

 

http://groups.msn.com/cafezaaldreckrimburg 

 

 

 

Prinsebal 
Carnavalszondig noa d’r optocht is werrum ut Prinsebal. 

Dit joar hant vier – durch omstandighede gedwonge – op kotte 

termijn ee neuj orkes motte contractere. Vier sind dovuur erg wied oet 

de buurt motte goa, namelik noa Brabant.Vuur hope en vertrowwe d’r 

op dat vuur mit de band MAGIC ing gow keus hant gemakt. 

Och al sind die jonge en ut meadje ging Limburgers, ut sind naturlich 

waal Brabanders en die weate och waal wat feeste is. 

Vuur hope mit heun veul sjpass te han op ut Prinsebal en och beij de 

oetrieking van de Vergulde Wespel op carnavalsmondig.  

mailto:d.reck@home.nl
http://groups.msn.com/cafezaaldreckrimburg

Postco Mail Center 
 

Tel. 045.5690490 
Fax 045.5690489 
Gsm. 06.21533756 

E-mail: postco@wxs.nl 
 
 

Oet de ouw doeës 

optocht in de zestiger joare 

mailto:postco@wxs.nl

Oet lang vervloage tied 

 

Café Simons 

   Gezellig Bruin Café 
 

Broekhuizenstraat 58  Volautomatische Kegelbaan 

6374 LM Rimburg  Kleine koffietafels en partijtjes 

Tel. 045-5322955 

   

of een gezellig avondje bij Tonny en Jo 

Nog mieë oet de ouw doeës 

